
				এই পৃষ্ঠাটোৰ বৈধকৰণ হৈছে
৬১
বব্ৰুবাহ পৰ্ব্ব





টোণ হন্তে আনন্তে যে যোৰন্তে তাড়ন্তে।

আকলিবে নোৱাৰন্ত গাৱত পৰন্তে॥২৯৮

সিবেলাত অৰ্জ্জুনক দেখি লাগে ভয়।

দশোদিশ আকাশ দেখন্তে তমোময়॥

মণিপুৰ নগৰৰ যত নৰ-নাৰী।

গৃহৰ নোলাই কোহো মৰিবাক ডৰি॥২৯৯

যিবা জনে নজানি গৃহৰ বাজ হুই।

শৰ পৰি গাৱৰ কাপোৰে লাগে জুই॥

চক্ষু মুদি বাজক কতো পলাই যাই।

অধিকে জ্বলয় বহ্ণি কিছু নুনুমায়॥৩০০

আজোৰা আজুৰি কৰি পেলাৱে কাপোৰ।

উলঙ্গতে কতোজনী পশে অভ্যন্তৰ॥

হেন দেখি মহাকোপে ৰাজা বব্ৰুবাহ।

যুদ্ধক প্ৰৱন্ধে ৰাজা পিন্ধিলা সন্নাহ॥৩০১

চাৰি শৰে চাৰি ঘোৰা মাৰি অৰ্জ্জুনৰ।

সাৰথিক দুনাই ভেদিলা নিৰন্তৰ॥

পুনৰপি এক শৰ মাৰি সেহি থান।

তেখনে কাটিলা অৰ্জ্জুনৰ ৰথখান॥৩০২

সাত শৰে অৰ্জ্জুনক ভেদি সমুদাই।

উপহাস অৰ্জ্জুনক বুলিলা ৰাজাই॥

ওবা ধনঞ্জয় তুমি মোৰ বোল কৰা।

আপদ বেলাত গুৰু দ্ৰোণক সুমৰা॥৩০৩

